
Tuan / Puan, 

Saya ingin mengemukakan sebuah manuskrip penyelidikan yang bertajuk Keberkesanan Media Sosial dan Strategi Keunikannya Bagi Kempen Bahaya Penyalahgunaan Dadah untuk dipertimbangkan bagi terbitan dalam Jurnal Komunikasi, Malaysian Journal of Communication (JK-MJC). 
Saya mengesahkan bahawa manuskrip ini adalah asli dan tidak pernah diterbitkan dalam jurnal atau penerbitan ilmiah yang lain. Manuskrip ini juga tidak berada dalam pertimbangan untuk penerbitan jurnal atau penerbitan ilmiah yang lain. 
Dalam manuskrip ini, saya meneroka tentang penggunaan media sosial bagi Kempen Bahaya Penyalahgunaan Dadah yang dilaksanakan di negara ini. Perkara ini penting untuk diterokai bagi melihat sejauh manakah penggunaan media sosial dan strateginya membantu Kempen Bahaya Penyalahgunaan Dadah yang dijalankan. 
Dalam penyelidikan ini, saya mendapati bahawa media sosial telah menjadi intervensi berguna dan efektif dalam penyampaian maklumat tentang isu bahaya penyalahgunaan dadah di negara ini. Selain itu, penggunaan media sosial bukan sahaja mudah dan murah untuk digunakan, bahkan dapat mempengaruhi masyarakat menerusi kempen yang dijalankan. 

Saya yakin dan percaya bahawa manuskrip ini adalah bersesuaian untuk penerbitan dalam Jurnal Komunikasi, Malaysian Journal of Communication (JK-MJC) kerana dapatan yang diperolehi adalah komprehensif mencakupi dua sumber primer melalui kaedah kuantitatif dan kualitatif. Malah, dapatan yang diperolehi dalam kajian ini boleh digunakan bagi rujukan dalam memperluaskan skop penyelidikan pada masa hadapan.
Bersama-sama surat ini saya lampirkan biodata ringkas penulis-penulis terlibat.

Pertimbangan pihak Tuan / Puan saya dahului dengan ucapan terima kasih.

Yang benar,
Mohamad Hafifi Jamri
………………………………………………
(MOHAMAD HAFIFI BIN JAMRI)

